
Revisjon av vedtekter SFO  

 

Vedlegg: 

Journalposttittel Dato 
Vedtekter for SFO 08.03.2017 
 

 

Rådmannen sitt framlegg til vedtak: 

Kommunestyret godkjenner dei nye vedtektene for SFO slik dei ligg føre. 

 

Saksopplysningar: 

Bakgrunn/ Fakta 
Gjeldande vedtekter for SFO vart vedtekne av kommunestyret i møte desember 2011,sak 139/11. 
Etter den tid er det gjort eit vedtak som burde vore ført inn som ei endring i vedtektene. Det gjeld 
saka om samordning av syskenmoderasjon mellom barnehage og SFO. Kommunestyret handsama 
den saka to gonger: Fyrst vart det gjort vedtak 11.12.2014, sak 79/2014: 

 «Barnehagesatsane i Masfjorden vert auka med 3,5% til kr 2 325 pr. månad med verknad frå 1. april 
2015. Dersom ein har born både i barnehage og SFO skal syskenmoderasjonen gjelde for alle, 30% for 
barn nr. 2 og 50% for 3. barn.» 
 
Saka kom opp att på nytt i kommunestyret som gjorde følgjande vedtak i sak 37/2015: 
«Yngste barn betalar fullt, neste barn i barnehage/SFO får 30 % moderasjon, 3 barn i barnehage/SFO 
får 50 % moderasjon. Neste barn i barnehage/SFO får 50 % moderasjon.» 
 
Vedtaket er gjeldande frå 01.04.2015. 
 
Høyring 

Framlegget har ikkje vore på høyring no. Vedtektene burde vore endra straks dette vedtaket vart 
gjort. Rådmannen ser dette som ein innarbeidd praksis som kan føyast til i vedtektene. 



Vurdering 

Vedtaket om samordna syskenmoderasjon må få sin plass i vedtektene. §7 handlar om 
foreldrebetaling. Rådmannen vil komma med følgjande framlegg til endring: 

Ny § 7a: Kommunestyret fastset foreldrebetalinga. Det er samordna syskenmoderasjon mellom 
barnehage og SFO. Yngste barn betalar fullt,, neste barn i barnehage/SFO får 30 % moderasjon, 3. 
barn i barnehage/SFO får 50 % moderasjon. Neste barn i barnehage/SFO får 50 % moderasjon. 
 
Det vert ikkje gjort andre endringar i vedtektene. 

Konklusjon 
Rådmannen tilrår at kommunestyret godkjenner framlegget til endring i vedtektene for SFO.  

FS - behandling: 

Ordførar Karstein Totland (H) orienterte kort. 

Oppvekstleiar Alf Strand møtte til denne saka. 

Framlegg til vedtak vart samrøystes tilrådd til kommunestyret.  

